


كاسي كسرتو بيديا
كاسي كسرتو بيديا 


كيف لقيتو يخدع فيا 

بيديا كسرتو كاسي 


كي لقيتو يخدع في احساسي

ومن همو ولليت نغاسي 


ونومي هارب من عينيا 



كاسي كسرتو بيديا !

قتلو : يا كاسي الخداع 


كل ما فعالك عملتو ضاع 

اليوم نهار الوداع 


ماعدش باش تجرع بيا 



كاسي كسرتو بيديا !

يا كاسي عشرتنا وفات 


وايامك راحت ومشات 

يزي ما عينيا بكات 


ودموعي حفرت خديا 



كاسي كسرتو بيديا !!

تشعشع لي نبدا متهني 


نوللي عليك نشعر ونغني 

وتدور عليا بالمثني 


توللي حياتي بيك شفيه 



كاسي كسرتو بيديا !

يا ما مليتك ليا ….. 


وقلت نكم بيك الايام 

لقيت وريا برشه أجسام 


كل واحد يقلك ليا 



كاسي كسرتو بيديا !

يا كاسي اللي خنت ضميري 

كيف انت ماكش عشري 

اليوم ليا وغدويكه لغيري 

قدامي نمشيك ضحيه 



وهاني حطمتك بيديا !

